
LÖÖŊ PANAKÏM Ë KƆƆC WÏC DÖNY WËËU 
Yiɛth ku ku loiloi ku tɛ̈ wïc yïn döny wëëu panakïm jäŋ wälä panakïm wëëu 

Ka yï ye raan wïc döny wëëu, yïn a leŋ riɛl ba lɔc akïm ku lɔc panakïm jäŋ wälä panakïm wëëu 
wën luui akïm ca lɔc thïn. Aya, a lëu ba kaam bï yï tääc panakïm lɔc. Na cɔk laŋ atït kɔ̈u biäk pial 
guöp, ka yïn a lëu ba rot wiëc döc panakïm jäŋ, ku a cïn wëëu cɔl yïïn, ku ee akïm cï panakïm jäŋ 
luööi yen bï gäm döc. 

• Lëk biäk dɔ̈c du – akiëm du a bï dhiɛl lɛ̈k tuany cë yök yï guöp, döc bë gäm yïïn (ku kä lëu 
bïk wääc döc yic), wëëu bë cɔɔl yïïn ku dhɔ̈l döc kɔ̈k tɔ̈u lëu bïn lɔc thïn. Ku na cï ye tuany 
wɛ̈r yï wei, ka akïïm aa dhil yï kaŋ thiëëc rin ba ke pät bïk la tueŋ ke döc. 

• Lëk biäk wëëu döc – akiëm du ku kuat raan lon kïïm aa dhil yï lɛ̈k wëëu bë cɔɔl yïïn tɛ̈ looi 
döc, gut wëëu wën bë bɛ̈n bei jɛm du yic, ku cɔl yïïn a kɔŋ wɛ̈t gam ku thany athöör rin bïk 
jal la tueŋ ke döc. 

• Wël ë pial guöp kɔ̈k – yïn a lëu ba rot cɔl a tooc tɛ̈n akïm dɛ̈d rin ba la piŋ wël ë pial guöp 
kɔ̈k (tɛkdä ka leŋ wëëu kɔ̈k bë cɔɔl yïïn tɛ̈ wïc yeen ba akïm dɛ̈d bɛn la piŋ thok rin ba kä 
cï akïïm lueel jal thɔ̈ɔ̈ŋ ku tïŋ lɔn wɛ̈ɛ̈c kek wälä ye tök yen luelkä) 

• Anëm – panakïm wën bï yï tääc thïn a bï lɛ̈k thäät wën ye kɔc nem rin bë kɔɔc ruääi ke yïïn 
ku pamäth yï bɛ̈n neem tɛ̈ cï yï tääc panakïm gut lëk biäk pɛ̈t kɔɔc ruääi ke yïïn thää thok 
ebën (ku yeŋa yen ruääi ke yïïn), ku tɛ̈ mëdhiëëth wälä dumuuk ya nem thïn tɛ̈ ye raan tuany 
meth, ku thäät wën cë lɔ̈c bei pamäth ya nem. 

• Cɔl rot a lëk biäk wëëu – ka yï ye raan tuany leŋ atït kɔ̈u biäk pial guöp, tɛkdä kuat wëëu 
bï döc nyaai panakïm aa bï aguir atït kɔ̈u biäk pial guöp tääu piny tɛ̈n yïïn ebën wälä a lëu 
ba abɛ̈k tääu piny jɛm du yic (thiäŋ thok). Tɛkdä ka lëu ba wëëu cë ‘kac’ tääu piny wälä bäk 
wëëu cë kac rɔm. Ka yï këc gua la panakïm, thiëc aguir atït kɔ̈u biäk pial guöp, akïm ku kɔɔc 
lui panakïm bë yï lɛ̈k wëëu bï döc nyaai, gut wëëu bï rɛ̈t ku dɔ̈k cök/cin nyaai. (Wel yäär kën 
kɔ̈u ba kä lëu ba ke thiëëc biäk wëëu ë döc kueen). 

• Muöök ë wël alɔŋ raan wïc döc – wël alɔŋ du aa bë ŋiɛc muk ku raan kɔŋ ke nyaai piny. 
Kekëdäŋ, a leŋ kaam dɛ̈d wën lëu bï ke gäm raan dɛ̈d lui tɛ̈n pial guöp rin bë ke kony bïk 
yï ŋiɛc muk nhom ku kën a ye looi keya tɛ̈ cï löŋ ye puöl bë looi. Yïn a dhil athöör thany ba 
aguir atït kɔ̈u biäk pial guöp pät bïk wël abɛ̈k ŋic wël alaŋ du yiic rin bë laŋ tɛ̈ kek wëëu gam 
tɛ̈ cïn la wïc döc. Löŋ ë Nhomlääu ë Lëk ee yï puöl ba rot cɔl a gɛ̈m wuŋ ë wël alaŋ du cï 
kɔɔc kïïm tɔ̈ɔ̈u. Ku löŋ ë baai biäk thiɛ̈n ee yï pät ba wël alaŋ du cï kɔɔc juääc kuööt dhiɛl 
ŋic. 

• Athɛ̈ɛ̈k ku thiɛk yic – ka yï rɛ̈ɛ̈r panakïm, dhil ŋic lɔn pɛth yen bë yï theek ku thek cɛɛŋ duun 
bïï yïn cök thïn ku thek kuat kë ye yanh du lueel. Aya, apath ba kɔɔc kïïm kony yïïn ya theek 
ku ŋiɛc jam ke keek ku thek kɔɔc kɔ̈k wën tuany wïc döc aya. 

• Muöök ku gɛ̈ykɔ̈u bï akuɔnyakïïm ku kɔɔc kɔ̈k lon pial gäm yïïn – akuɔnyakïïm ku kɔɔc kɔ̈k 
lon pial guöp aa kɔɔc tuany muk ku geikä ke kɔ̈ɔ̈th ku keek aa bë tɛ̈ dït tet looi tɛ̈ cï yï tääc 
panakïm. Kɔɔc wën bɛ̈n bïk yï bɛ̈n kony aa dhil röt kaŋ lɛ̈k yïïn ku apath bë ciën kë dir yïïn 
tɛ̈ lëk yïn keek tuany du ku döny wïc wälä a lëu bë ciën kë dir yïïn tɛ̈ lëk yïn keek kë cë ŋiɛc 
luöi yïïn wälä kë cë kuöc luöi yïïn panakïm. 



  

  

  

 

   

   

   

   

   

   

   
   

   
   
   

   
   
   

• Mat yï thok muöök du yic – ka yï këc gua jäl panakïm, apath bë yï thiëëc tɛ̈ bë muök yï nhom 
tɛ̈ le yïn jäl panakïm. Kën a leŋ yic lëk biäk kïïm bë gäm yïïn, wal bë gäm yïïn, akuɔnyakïm 
bë ya bɛ̈n baai wälä loiloi ë wut kɔ̈k wën path ke yïïn tɛ̈ cïn jäl panakïm. 

• Lɛc wälä luɛl kä jöör – na leŋ kë dir yïïn biäk döc gɛ̈m yïïn panakïm, ka kë cït kën a dhil lɛ̈k 
kɔɔc wën kek muk yï nhom wälä raan mac panakïm. Na këc tɛ̈ cï panakïm wɛ̈t bɛ̈ɛ̈r thïn yï 
lëu puöu, ka kuat pankoor Ɣothralia ee yic laŋ aguir wën luk looi tɛ̈n raan tuany ku kɔɔc döc 
looi. Na ye kë duun jöör kë wën cï aguir atït kɔ̈u biäk pial guöp wuööc, ka path ba kaŋ jam 
kek aguir atït kɔ̈u biäk pial guöp. Na këc wɛ̈t thök, kä yïn a lëu ba Ombädman ë aguir atït 
kɔ̈u biäk pial guöp yuöp nämba 1800 640 695 (majan) 

• Luel lëk la cök – rin ba akïïm kony ku kony kɔɔc lui panakïm bïk yï ŋiɛc gäm döc, ka yïn a 
dhil wël la cök lueel biäk alaŋ du cëmën tuany macthok, käk muön ke yïïn, aŋɛ̈p tɔ̈u yï guöp 
wälä yï nhom, ku kuat döc dɛ̈d wën ye yï gäm wal emën (cɔkalɔn cï kek ye wal cï akïm gät 
yïïn). 

• Kɔɔc tuany cë ceŋ – na ca ceŋ panakïm kaam bär yic, ka tɛkdä yïn a cït raan cë dhiɔp tɔ̈u 
pan acëdhioop. Jam kek kɔɔc panakïm wälä aguir atït kɔ̈u biäk pial guöp bë tɛ̈ bïn ceŋ thïn 
kaam bär yic guiir. 

Dhil wëëu bï döc nyaai kaŋ deet ku jal la panakïm 

Thiëc akiëm du käkä: 
- cɔl akïm a gät wëëu bï ye riɔp ku wëëu abɛ̈k bï Medicare wälä aguir atït kɔ̈u biäk pial 
guöp cuat piny. 

- thiëc akïm bï lɛ̈k lɔn yen luui kek aguir atït kɔ̈u biäk pial guöp biäk wëëu kac ku lɔn bïn 
wëëu kac tääu piny jɛm du yic, ku ye wëëu kadä bë kac. 

- thiëc akïm bï lɛ̈k akïïm ku kɔɔc lon kïïm kɔ̈k bë luui ke yeen ku tɛ̈ ba ŋiëc wëëu yekä 
cɔɔl ku lɔn bï aguir atït kɔ̈u biäk pial guöp wɛ̈ɛ̈u ken cuat piny. 

- thiëc akïm bï lɛ̈k wëëu kɔ̈k wën bï döc nyaai ku aa cï Medicare wälä aguir atït kɔ̈u biäk 
pial guöp bë tääu piny (cm wal, athëëm) 

- thiëc akïm lɔn bï yï rɛt wälä lɔn bï döök cök/cin ku lɔn bï cɔɔl wëëu abɛ̈k bï kën looi. 

Thiëc aguir atït kɔ̈u biäk pial guöp: 
- thiëc keek lɔn bï kek wëëu döc cuat piny ku lɔn leŋ yen döc ye kek jaai wälä lɔn leŋ 
yen kaam ye kɔc tïït tɛ̈ wïc yïn döny kën. Na ye tiŋ dhiëth, ka yï lɔc jam ke aguir atït 
kɔ̈u biäk pial guöp ba lööŋ mac akïïm mïth ku döc mïth puɔc dhiëëth ŋic. 

- thiëc keek lɔn bïn wëëu kac tääu piny ku na ye keya ka bë ya wëëu kadä. 
- thiëc keek wëëu bïk tääu piny tɛ̈ tɛ̈ɛ̈c yïïn panakïm(a leŋ aguirguiir kɔ̈k jaai panakïm jäŋ 
ku ye panakïm wëëu rot yen yekä gam). 

- thiëc keek lɔn cï kek wɛ̈t mat kek panakïm le yïn wïc döc thïn. 
- thiëc keek lɔn bï yï cɔɔl wëëu kɔ̈k tɛ̈ ret yïïn wälä tɛ̈ döök yï cök/cin. 
- thiëc keek dhɔ̈l ye wëëu kac tääu piny wën bë piath ke yïïn. 

Thiëc kɔɔc panakïm cïn la thïn: 
- thiëc panakïm lɔc cï kek wɛ̈t mat kek aguir atït kɔ̈u biäk pial guöp. 
- thiëc panakïm lɔn leŋ yen wëëu ba tääu piny jɛm du yic tɛ̈ tɛ̈ɛ̈c yïïn panakïm. 
- Thiëc panakïm lɔn leŋ wëëu kɔ̈k wën cï aguir atït kɔ̈u biäk pial guöp ye tääu piny ku 
wëëu kä aa bë cɔɔl yïïn (cm, daai TV, yum telepun). 

